Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ՕԳՈՍՏՈՍԻ 9-Ի N 911-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Վարչապետի աշխատակազմի
քաղաքացիական ծառայության գրասենյակ
	14.03.2024թ.

	
	N 42/43.7/9491-2024

	1.Նախագծի 1-ին կետի 1-ին ենթակետով նախատեսվում է Կառավարության 2018 թվականի օգոստոսի 9-ի «Հանրային ծառայության առանձին տեսակներով նախատեսված պաշտոնների, դասային կոչումների և աստիճանների համապատասխանությունը սահմանելու և Հայաստանի Հանրապետության կառավարության 2011 թվականի դեկտեմբերի 15-ի N 1796-Ն ու N 1797-Ն որոշումներն ուժը կորցրած ճանաչելու մասին» N 911-Ն որոշմամբ (այսուհետ՝ Որոշում) սահմանված N 1 հավելվածի «Դիվանագիտական ծառայության պաշտոններ» սյունակը շարադրել նոր խմբագրությամբ։
Այս կապակցությամբ հարկ է նշել, որ «Դիվանագիտական ծառայության մասին» օրենքի 18-րդ հոդվածի 6-րդ մասի համաձայն՝ Արտաքին գործերի նախարարությունում որպես դիվանագիտական ծառայության պաշտոններ են սահմանված հետևյալ պաշտոնները՝ արտաքին գործերի նախարարության հիմնական մասնագիտական կառուցվածքային ստորաբաժանման ղեկավար (վարչության պետ), (…) հիմնական մասնագիտական կառուցվածքային ստորաբաժանման կամ ենթակա մարմնի խորհրդական, հիմնական մասնագիտական կառուցվածքային ստորաբաժանման կամ ենթակա մարմնի բաժնի վարիչ (պետ), (…) հիմնական մասնագիտական կառուցվածքային ստորաբաժանման կամ ենթակա մարմնի բաժնի խորհրդական, առաջին քարտուղար, երկրորդ քարտուղար, երրորդ քարտուղար և կցորդ:
 Նախագծի 1-ին կետի 1-ին ենթակետով նոր խմբագրությամբ շարադրվող դիվանագիտական ծառայության պաշտոնների ցանկում ներառված չէ հիմնական մասնագիտական կառուցվածքային ստորաբաժանման կամ ենթակա մարմնի բաժնի խորհրդականի պաշտոնը։
 Տվյալ դեպքում հարկ է նկատել, որ հիմնական մասնագիտական կառուցվածքային ստորաբաժանման կամ ենթակա մարմնի խորհրդականի պաշտոնը նույնական չէ հիմնական մասնագիտական կառուցվածքային ստորաբաժանման կամ ենթակա մարմնի բաժնի խորհրդականի պաշտոնի հետ։
Ելնելով վերոգրյալից՝ դիվանագիտական ծառայության պաշտոնները և դասային աստիճանները «Դիվանագիտական ծառայության մասին» օրենքով սահմանված կարգավորումներին համապատասխանեցնելու նպատակով անհրաժեշտ է  Որոշմամբ սահմանված N 1 հավելվածի «Դիվանագիտական ծառայության պաշտոններ» սյունակում ներառել նաև արտաքին գործերի նախարարության հիմնական մասնագիտական կառուցվածքային ստորաբաժանման կամ ենթակա մարմնի բաժնի խորհրդականի պաշտոնը։
2.Նախագծի 1-ին կետի 2-րդ ենթակետով նախատեսվում է Որոշմամբ սահմանված N 2 հավելվածի «Դիվանագիտական ծառայության դասային աստիճաններ» սյունակը շարադրել նոր խմբագրությամբ։
Նախագծին կից ներկայացված հիմնավորման համաձայն՝ «Դիվանագիտական ծառայության մասին» օրենքում կատարված փոփոխությունների արդյունքում տեղի է ունեցել դիվանագիտական աստիճանների դասակարգման փոփոխություն: 
Այս կապակցությամբ հարկ է նկատել, որ թե «Դիվանագիտական ծառայության մասին», թե «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքներում, որպես դասային աստիճան, կիրառվում է «դիվանագիտական աստիճաններ» ձևակերպումը։
Հաշվի առնելով վերոգրյալը՝ առաջարկում ենք Նախագծի 1-ին կետի 2-րդ ենթակետով նախատեսվող N 2 հավելվածի «Դիվանագիտական ծառայության դասային աստիճաններ» ձևակերպումը փոխարինել «Դիվանագիտական ծառայության դիվանագիտական աստիճաններ» ձևակերպմամբ։
	
	1. Ընդունվել է 



































2. Ընդունվել է

	2. Արդարադատության նախարարության 
պետական փորձագիտական եզրակացություն
	03.04.2024թ.

	
	N 27.1/13050-2024

	«Հայաստանի Հանրապետության կառավարության 2018 թվականի օգոստոսի 9-ի N 911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետի 1-ին և 2-րդ ենթակետերից անհրաժեշտ է հանել «NN ը/կ» սյունակներն իրենց համարակալումներով՝ ինկորպորացման հետ կապված խնդիրներից խուսափելու նպատակով:
	Ընդունվել է

	3. Վարչապետի աշխատակազմի
[bookmark: _GoBack]կադրերի և անձնակազմի կառավարման վարչություն
	10.06.2024թ.

	
	N 02/09.10/20078-2024

	1. Տարընկալումներից խուսափելու համար առաջարկում ենք Նախագծի 1-ին կետի 1-ին ենթակետի «Դիվանագիտական ծառայության պաշտոններ» սյունակում «խորհրդական» պաշտոնի անվանումը համապատասխանեցնել «Դիվանագիտական ծառայության մասին» օրենքի 18-րդ հոդվածի 6-րդ մասով սահմանված ձևակերպումներին:
2. Հաշվի առնելով Կառավարության 2018 թվականի օգոստոսի 6-ի N 911-N որոշմամբ սահմանված N 2 հավելվածի 5-րդ սյունակի ձևակերպումը՝ անհրաժեշտ է Նախագծի 1-ին կետի 2-րդ ենթակետի «Դիվանագիտական ծառայության» բառերից հետո ավելացնել «դասային» բառը:

	1. Ընդունվել է




2. Ընդունվել է


	4. Վարչապետի աշխատակազմի
Քաղաքացիական ծառայության գրասենյակ
	10.06.2024թ.

	
	N 02/09.10/20078-2024

	Նախագծի վերաբերյալ Վարչապետի աշխատակազմի քաղաքացիական ծառայության գրասենյակի 2024 թվականի մարտի 13-ին ներկայացրած առաջարկությունները ընդունվել են և Նախագիծը լրամշակվել է։ Լրամշակված Նախագծի վերաբերյալ ներկայացնում ենք հետևյալ դիտարկումները․
1․ Իրավական որոշակիության պահանջների ապահովման և գործնականում եզրույթների տարաբնույթ ընկալումից խուսափելու նպատակով առաջարկվում է Նախագծի 1-ին կետի 1-ին ենթակետում սահմանված «Դիվանագիտական ծառայության պաշտոններ» սյունակում «խորհրդական» պաշտոնի անվանումը համապատասխանեցնել «Դիվանագիտական ծառայության մասին» օրենքի 18-րդ հոդվածի 6-րդ մասով սահմանված ձևակերպումներին։
2․Նախագծի 1-ին կետի 2-րդ ենթակետի «Դիվանագիտական ծառայության աստիճաններ» ձևակերպումն անհրաժեշտ է փոխարինել «Դիվանագիտական ծառայության դասային աստիճաններ» ձևակերպմամբ՝ այն համապատասխանեցնելով Կառավարության 2018 թվականի օգոստոսի 9-ի N 911-Ն գործող որոշմամբ սահմանված N 2 հավելվածի 5-րդ սյունակի բովանդակությանը։

	



1. Ընդունվել է






2. Ընդունվել է







